
Бейбітшілік - ұлы байлық
Қазақ халқы үлкен сыннан аман - есен өтті. Еліміздің ірі қалаларында орын алған бүзақылық қылмыстық және экстремисттік оқиғалар бейбіт халықты қатты алаңдатты.
Экстремизм және лаңкестіктің шекарасы жоқ, ол - бүгінде бүкіл әлемге қауіп төндіріп отырған саяси қүбылыс. Сондықтан оған қарсы әлемдік қауымдастық бірігіп күресуі керек. Мұны алдын ала бағамдаған Президентіміз Ұжымдық қауіпсіздік шарт ұйымынан. көмек сұрады. Жалпы бітімгерлік әскерлердің тәртіпті сақтауға тартылғаны әлемдік геосаясатта кеңінен қолданылатын тәжірибе. Осы жылдардың ішінде Қазақстан Республикасының әскерлері бітімгерлік мақсатпен өздеріне жүктелген міндеттерді Ливан, Непал, Тәжікстан, Ирак елдерінде абырой- мен атқарып келді. ҰҚШҰ-ның заң- намалық қүжаттарының негізгі ережелеріне сәйкес конституциялық тәртіпті ретке келтіруге көмек беру үшін Ұйымға мүше мемлекеттердің басшыларынан біріккен бітімгерлік күштері енгізілді. Бітімгерлік күштер еліміздегі стратегиялық нысандардың қорғалуын және қызметін қамтамасыз ету үшін қысқа мерзімге келді. Әскери миссияларын орындағаннан кейін өз мемлекеттеріне оралады.“Тәуелсіздіктің 30 жылдығына орай сөйлеген сөзімде заң мен тәртіп еліміздің игілігі мен берекесінің негізгі кепілі екенін айттым. Бұл тек Қазақстанға ғана емес, барлық өркениетті мемлекетке тән. Бұл азаматтардың бостандығы мен адам қүқығын шектеу деген сөз емес. Керісінше, Алматыдағы және Қазақстанның өзге де қалаларындағы қайғылы жағдай заңның сақталмауы, шектен шыққандық және адам қүқығының бұзылуына әкеп соқтыратынын көрсетті”, - деді Қазақстан Республикасынын Президенті Қасым-Жомарт Тоқаев өз Үндеуінде. Мемлекет басшысының тапсырмасымен бүгінде ел аумағында содыр- лармен күрес пәрменді жүргізілуде. Әрбір қазақстандық сындарлы ке- зеңде ел болашағы үшін жасалып жатқан жүмыстарды қолдауы тиіс.
Соңғы уақытта жалған ақпараттар мен “фейктерді” ресми мәліметтер деп қарау белеңалып барады. Олар- ды ойламай таратуды әдетке айнал- дырдық. Идеологиялық интернет-со- ғысын мойындамай, идеологиясы жоқ блогосфера қүру мүмкін емес. Айтылған сөз, таратылған мәлімет, берілген уәде, үйреткен ой-ақыл - бос нәрсе емес екендігін ұмыт- паумыз керек. Барлық нәрсенің негі- зі - жауапкершілік, адамгершілік, өз- ара қүрмет, сыйластықболуы керек.
Қазір ойланатын мәселе - “Қазақстан халқына” құрылатын қорына көмек көрсету мүмкіндігімізді қарастыру, мемлекет тарапынан жасалған саяси шешімдерді колдау. Тәуелсіздіктің құндылықтары мен жетістіктерін дамыту, азаматтық қоғамды белсенді ету, әлеуметтік бастамаларды жалғастыру аса қажет. “Елің үшін - мақтан, елің үшін - қайғыр”, “еліңе опасыздық - туған анаңа опасыздық”. Дана халқымыздың осы іспеттес ұлағатты сөздерін жастардың бойына сіңіру міндеті тұр.
Өз басым Отанға опасыздық жасағандарға, қылмысқа, қүқық бұзушылыққа барғандарға әділ жаза берілетініне сенімдімін. Төтенше жағдай өз нәтижесін беріп, күнделікті тіршілікке оралған соң, Тәуелсіздіктің құндылықтары қайта сарапталуы тиіс. Халқымыздың отыз жыл бойы қажырлы еңбек арқасында қол жеткізген жетістіктерінен айырылмай, азаматтық борышымыз туралы ойлануымыз керек. Еліміз тыныш, жақындарымыз аман, Тәуелсіздігіміз баянды болсын!

